
				Gwirwyd y dudalen hon

Y PREN AFALAU






DAETH haid o wenyn gwynion
Ar gangau'r goeden ir,

A gwelais hwy yn cysgu
Dan olau'r heulwen glir;

'R oedd rhywun yn eu siglo,
Gan suo isel gerdd,

A'r gwenyn yn breuddwydio
Ar gangau'r goeden werdd.


Drwy'r berllan cerddais wedyn
Un hwyrddydd lleddf ac oer,

A hwythau'n dal i gysgu
Dan olau'r ieuanc loer;

Ond cri a ddaeth o'r dwyrain,
A rhyw ysgytio mawr,

A'r gwenyn gwyn a giliodd
O'r cangau cyn y wawr.

